
1.- INTRODUCIÓN 

O presente Documento constitúe o documento ambiental estratéxico da  Modificación 
Puntual nº 2 do Proxecto Sectorial Parque Empresarial da Laracha. 

Redáctase en base ao disposto no artigo 29 da Ley 21/2013, de 9 de diciembre, de 
evaluación ambiental, como documento ambiental que acompaña á solicitude de 
inicio da avaliación ambiental estratéxica simplificada. 

A modificación afecta á ordenación do Parque Empresarial da Laracha, no Concello 
da Laracha, Provincia da Coruña. 

 
Situación sobre mapa do IGN 

2.- OBXECTIVOS DA PLANIFICACIÓN 

O presente Plan constitúe unha modificación dun instrumento de ordenación do 

territorio, en concreto, dun proxecto sectorial dos previstos na Lei 10/1995 de 

ordenación do territorio de Galicia. 

Trátase da Modificación Puntual nº 2 do “Proxecto Sectorial Parque Empresarial da 

Laracha”, que ten como obxectivo alterar con carácter puntual algúns aspectos da súa 

ordenación pormenorizada, afectando basicamente ao seu texto normativo. 

Pretendese alterar, con carácter puntual, algunhas determinacións concretas da 

Normativa coa finalidade de mellorar as condicións da ordenación e facilitar a 

implantación das empresas no polígono mediante a flexibilización dalgúns parámetros 

que estaban a ser excesivamente ríxidos. Os aspectos a modificar están relacionados 

cos usos permitidos e a compatibilidade entre eles. Mesmo pretendese aumentar a 

altura en determinadas ordenanzas coa finalidade de atender ás novas demandas en 

edificacións industriais e loxísticas. 

Tambien é obxectivo da modificación liberalizar o emprego das enerxías renovables, 

en consonancia coa lexislación en materia de enerxía para o autoconsumo, permitindo 

a implantación de instalacións produtoras de electricidade baseadas en enerxías 

limpas e renovables. 

3.- ALCANCE E CONTIDO DA MODIFICACIÓN PUNTUAL E ANÁLISE 
DE ALTERNATIVAS. 

3.1. ALCANCE E CONTIDO 

O alcance e contido da modificación puntual é reducido no seu aspecto conceptual, 

pois afecta a unha parte concreta das determinacións de ordenación: a Normativa, a 

cal alterase en determinados puntos que afectan aos usos, a altura máxima das 

edificacións e, mesmo, á regulación dos dispositivos de xeración de electricidade para 

autoconsumo. Porén, no seu aspecto territorial, afecta á meirande parte da extensión 

superficial do Parque Empresarial, en concreto, aos ámbitos de aproveitamento 

lucrativo, que son regulados polas diferentes ordenanzas, dende a 1 ata a 4. 

3.2. ANÁLISE DE ALTERNATIVAS 

Alternativa 0 

A alternativa 0 supón a non execución do Plan. Neste caso, a ordenación establecida 

no Proxecto Sectorial a través do seu texto normativo está a dificultar a implantación 

de empresas por mor das rixideces na regulación dos usos e da altura máxima da 

edificación en certos ámbitos de ordenanza. (Ver apartado 4.1 da Memoria do 

Borrador) 

A alternativa 0 non resolve nin mellora a problemática derivada da coxuntura actual. 

Alternativa 1 

Como alternativa esencial fronte á situación actual do Plan, formulase unha proposta 

que altera puntualmente o texto normativo, facilitando a implantación de usos dentro 

dun novo marco de compatibilidade, replantexando a altura máxima da edificación e 

facilitando a implantación de dispositivos de produción de enerxía eléctrica 

sustentables. 

Os cambios que se propón son de mínimos e, dado o alcance e contido da proposta, 

non se atopan outras alternativas viables e posibles que deran lugar a un análise 

ambiental. 

4.- DESENVOLVEMENTO PREVISIBLE DO PLAN. 

Unha vez entre en vigor a presente modificación, o proceso de desenvolvemento do 

Parque Empresarial seguirá a ser o mesmo que antes da modificación, máis, cun texto 

normativo diferente, o cal será de aplicación nos proxectos sucesivos de edificacións 

e instalacións. 

5.-CARACTERIZACIÓN DA SITUACIÓN DO MEDIO AMBIENTE ANTES 
DO DESENVOLVEMENTO DO PLAN NO ÁMBITO TERRITORIAL 
AFECTADO. 

O Concello da Laracha é un dos seis concellos pertencentes á Comarca de 

Bergantiños, na provincia da Coruña. Sitúase no seu extremo oriental, lindando coa 

de Coruña a través do Concello de Arteixo. Dada a proximidade coa cidade da Coruña 

o Concello da Laracha queda integrado na coroa exterior da súa área metropolitana, 

baixo a influenza de importantes elementos da súa estrutura orgánica como poden ser 

o continxente ou estrutura poboacional e económica, as infraestruturas do Porto, da 

autoestrada e autovías da contorna, etc. De feito, o enclave do Parque Empresarial 

da Laracha reforza os seus lazos de integración coa metropoli. 

O Parque Empresarial da Laracha rematouse no ano 2012. Está situado na parroquia 

de Lendo, a unha distancia de entre 1.500 e 2.000 metros do núcleo urbano da 

Laracha e a escasos metros dun enlace coa autoestrada de Fisterra, a AG-55. 

O ámbito da modificación abrangue o ámbito do Proxecto Sectorial do Parque 

Empresarial da Laracha, dunha extensión de 825.249 m2 de superficie. A totalidade 

das parcelas do parque teñen a condición de solar, nun contexto de solo transformado 

pola recente urbanización, con existencia de pavimentación no viario público e redes 

de servizos urbanos con capacidade sobrada para recibir as edificación e instalacións 

de uso industrial e terciario. 

Na actualidade, tras cinco anos dende a urbanización do solo e, tras a primeira 

modificación puntual no ano 2017 o Parque atopase edificado nun 40% da súa 

capacidade. 

A característica topográfica mais salientable do ámbito é a súa planeidade   

6.- EFECTOS AMBIENTAIS PREVISIBLES  

Os efectos que a modificación vai producir nas variables ambientais son concretos e 
específicos debido ao alcance e contido do Plan. Por outra banda o propio Proxecto 
Sectorial recolle as medidas correctoras e compensatorias derivadas do 
correspondente estudo de impacto ambiental realizado no seu dia no proceso de 
trámite do Proxecto. Ditas medidas están vixentes e son de estrita aplicación no 
conxunto de determinacións do Proxecto Sectorial. 

En relación aos aspectos modificados da ordenación do Parque Empresarial resulta 
necesario analizar o tipo e intensidade dos impactos nas diferentes variables do 
medio. 

Social e económica 

As modificacións pretendidas no texto normativo que afectan á flexibilidade dos usos 
admitidos, as alturas máximas da edificación e á flexibilización na implantación de 
fontes de enerxía renovables para o autoconsumo, sen dúbida terían un efecto 
positivo na variable social e económica. 

Por unha banda, as empresas que se implanten van ter unhas condicións máis 

vantaxosas no relativo á implantación dos novos avances tecnolóxicos e novos xeitos 

de desenvolver os sistemas loxísticos, permitindo que o tecido empresarial sexa máis 

competitivo. 

As modificacións relacionadas cos usos van permitir un maior dinamismo e 

flexibilidade no proceso de implantación de empresas, o que repercute nas economías 

en todos os niveis, empezando polo sector público (venta de parcelas) e terminando 

polas economías das pequenas e medianas empresas. 

O fomento das enerxías renovables é, sen dúbida, outro aspecto de grande interese, 

que cobra especial importancia nun momento de crise ambiental e que contribúe a 

reducir a pegada de carbono e a reducir os efectos do cambio climático. 

Paisaxe 

O Catálogo das Paisaxes de Galicia inclúe ao Concello da Laracha dentro da Grande 
Área Paisaxística das Chairas e Fosas Occidentais. A súa vez, o ámbito territorial do 
Parque Empresarial pertence á unidade paisaxística de Bergantiños. 

A paisaxe do entorno do ámbito é unha paisaxe transformada pola acción humana en 
base á actividade mineira a ceo aberto para a extracción de arxilas para a fabricación 
de cerámica. A estas actividades sucedéronlle outras implantacións industriais que 
remataron na construción dun pequeno Sector de uso industrial e, finalmente, no 
Parque Empresarial. 

A planeidade do chan é a característica mais salientable da morfoloxía do entorno, 
cousa que é atribuída á condición litolóxica da existencia de depósitos detríticos da 
idade terciaria, dentro dun contexto xa de por si,  de orografía moi suave. Baixo estas 
características esenciais, o impacto paisaxístico da actuación industrial e moi reducido 
debido á baixa exposición visual nun entorno chan. Por outra banda confirmase a 
ausencia de elementos de valor no entorno da actuación no Catálogo das Paisaxes 
de Galicia. 

Os efectos que a modificación vai producir na paisaxe non se consideran salientables. 
Por unha banda, o aumento da altura nas ordenanzas 1, 2 e 3, ata 12, 14 e 15 metros 
respectivamente non supón un aumento que puidera xerar impacto algún negativo. 
Porén, dito aumento xeraría un efecto positivo en outras variables como a económica, 
pois permite desenvolver a actividade industrial dun xeito máis competitivo. 

A aparición de instalacións e dispositivos de transformación de enerxía (paneis solares 
ou aeroxeradores eólicos) non van supoñer unha transformación negativa na paisaxe 
xa que a súa colocación será de xeito puntual en determinadas parcelas que dispoñen 
de espazo non ocupado pola edificación . A visión destes dispositivos nas escenas 
urbanas industriais asociase cada vez máis a un fenómeno subxectivo (criptosistema) 
relacionado coa sustentabilidade ambiental. 

Por outra banda, a normativa do Proxecto Sectorial contén, no seu apartado 4.6. 
CONDICIONES DE COMPOSICIÓN ARQUITECTÓNICA, unha serie de 
determinacións tendentes a controlar a imaxe e resultado compositivo das 
implantacións, polo que se considera que a presente modificación non supón unha 
afección negativa na variable da paisaxe. 

Consumo de enerxía e emisións á atmosfera 

Tras a recente liberalización da produción de electricidade por enerxía renovables 
para o autoconsumo, ábrese un novo horizonte cara á redución de consumos e, polo 
tanto, de emisións contaminantes á atmosfera producidas por fontes convencionais. 

O feito de que mediante a presente modificación se regule o uso e a implantación de 
dispositivos e instalacións de xeración de electricidade mediante renovables supón 
unha afección claramente positiva que está aliñada cos principios do 
desenvolvemento sustentable. 

Conclusións 

Considerando o alcance e contido da modificación despréndese que non se 
producirán novos impactos significativos sobre as variables do medio, sendo que, na 
variable social e económica e nas variables de consumo enerxético e emisións de 
CO2 á atmosfera, o impacto que se presupón vai ser positivo. 

7. EFECTOS SOBRE OS PLANS SECTORIAIS E TERRITORIAIS 
CONCORRENTES. 

Directrices de Ordenación do Territorio 

Considerase que a modificación que se presenta non interfire negativamente coas 
determinacións das DOT, toda vez que a modificación do Proxecto Sectorial impulsará 
e reactivará o desenvolvemento empresarial nun dos parques considerados 
estratéxicos no contexto da Rexión Urbana A Coruña – Ferrol. 

Plan sectorial de ordenación de áreas empresariais de Galicia 

O Proxecto Sectorial Parque Empresarial da Laracha foi formulado ao abeiro do hoxe 
derrogado Plan Sectorial de Ordenación Territorial de Áreas Empresariais no ámbito 
da Comunidade Autónoma de Galicia, aprobado o dia 27 de maio de 2004 polo 
Consello da Xunta de Galicia. 

Na actualidade atópase en vigor o Plan Sectorial de Ordenación de Áreas 
Empresariais na Comunidade Autónoma de Galicia, (acordo do 30 de abril de 2014, 
adoptado polo Consello da Xunta de Galicia, polo que se aproba definitivamente). O 
novo plan sectorial incorpora o Parque Empresarial da Laracha como actuación “en 
execución”. 

Tras o análise do Plan Sectorial non se detectan afeccións que impidan ou 
condicionen a presente proposta de modificación do Proxecto Sectorial do Parque 
Empresarial da Laracha. 

Outros plans sectoriais concorrentes 

Os seguintes plans sectoriais foron analizados a fin de detectar posibles interferencias 
entre as súas disposicións e a planificación proposta, mais, dado o alcance e contido 
da modificación e tratándose dun ámbito baixo o réxime do solo urbano consolidado 
ordenado coas determinacións que dimanan do texto do Proxecto Sectorial coas 
alteracións propostas na presente modificación, non se atopan afeccións en ditos 
instrumentos de planeamento. 

• Plan de Ordenación do Litoral 

• Plan de mobilidade e ordenación viaria estratéxica 2010-2015 (Plan Move) 

• Plan hidrolóxico Galicia-costa 

• Plan sectorial hidroeléctrico das concas hidrográficas de Galicia-Costa 

• LAT 220 kV Mesón-Vimianzo 

• PS de distribución de gas natural Eixe Bergantiños 

• Parque empresarial da Laracha 

• Plan sectorial eólico 

• Parque eólico Pedrarrubia 

• Parque eólico Monteagudo 

• Plan de xestión de residuos urbanos de Galicia (2010-2020) 

• Plan de saneamento de Galicia (2010-2015) 

• Plan Auga (2010-2025) 

• Plan territorial de emerxencia de Galicia 2009 

• Plan sectorial de implantación e desenvolvemento das infraestruturas da Xunta 
de Galicia xestionadas por RETEGAL 

8.- MEDIDAS PREVISTAS PARA PREVENIR, REDUCIR OU CORRIXIR 
EFECTOS NEGATIVOS DA APLICACIÓN DO PLAN 

Dado o alcance e contido da modificación e, considerando que a ordenación non 
supón afeccións ao medio ambiente, salvo os indicados de tipo positivos, non se 
contemplan medidas. 

9.- MOTIVACIÓN DA APLICACIÓN  DO PROCEDEMENTO DE 
AVALIACIÓN AMBIENTAL ESTRATÉXICA SIMPLIFICADA 

Considérase que a ordenación proposta nesta modificación de Proxecto Sectorial ten 
unha incidencia mínima no medio ambiente e na sustentabilidade. En base aos 
criterios do artigo 6 da Ley 21/2013 de 21 de decembro de Evaluación Ambiental unha 
planificación destas características encaixa no procedemento de avaliación ambiental 
estratéxica simplificada por ser: 

• Unha modificación menor dun proxecto sectorial. 

• Unha modificación que establece o uso, a nivel municipal, dunha zona de 
reducida e acoutada extensión superficial. 

 

10.-MEDIDAS PARA O SEGUIMENTO AMBIENTAL DO PLAN 

O Plan non require de medidas de seguimento. 

 

XUÑO DE 2020 

OS ARQUITECTOS, 

 

 

                                                              

Asdo.: Ángel Luís Monteoliva Díaz.                    Asdo.: Iñigo de Miranda Osset 

	 Unha modificación menor dun proxecto sectorial.

	10.-MEDIDAS PARA O SEGUIMENTO AMBIENTAL DO PLAN
	O Plan non require de medidas de seguimento.

